
Mohd Amirul Kasyful Nur bin Zulkifli

From: Welcome Centre

Sent: 26 Jun 2016 16:35

To: UUM - All Staff; UUM - All Students

Subject: ARKITEK UUM  DITEMUBUAL TETAMU AUSTRALIA

                                                   

 
26 JUN 2016 / 21 RAMADAN 1437H 
==================================== 
 
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Oleh: H. Rasidah H. Rodzi 
Gambar oleh: Anjung Tamu 

ANJUNG TAMU ONLINE: Bangunan Anjung Tamu yang direka bentuk berasaskan 
gubahan sirih junjung merupakan simbol penting dalam pelbagai upacara masyarakat 
Melayu. Sirih yang tersusun rapi di dalam tepak sirih sering digunakan sebagai 
pembuka bicara mengalu-alukan tetamu di ruang serambi. Siapa sangka bangunan 
yang begitu unik lagi menawan telah menyentuh hati tetamu dari Australia. 
 
Mark Sheehan yang memegang jawatan sebagai Course Director- Public Relations, 
School of Communication and Creative Arts, Deakin University Australia terpegun 
dengan susun atur dan fungsi ruang yang diadaptasi daripada rumah Melayu. Elemen 
seperti serambi (anjung pintu masuk), rumah ibu (lobi utama), rumah tengah (galeri), 
ruang jemuran (ruang terbuka di antara surau dengan tandas), rumah dapur (pantri) 
dan loteng di bahagian atas rumah melayu (pejabat di dalam bumbung) turut memberi 
sentuhan kepadanya. 
 
Kalungan bunga oleh Welcome Centre kepada beliau pula memberi erti yang besar 
sebagai tanda selamat datang mengalu-alukan tetamu universiti. Beliau bangga dan 
gembira dengan tradisi UUM, malahan beliau memakai kalungan bunga tersebut 
melawat sekitar kampus dan EDC. 

Sementara itu, Welcome Centre membuka ruang temubual beliau bersama arkitek dari 
Unit Arkitek Jabatan Pembangunan dan Penyenggaraan (JPP), Ismadi Yaacob yang 
dapat berkongsi dengan terperinci bagaimana reka bentuk Welcome Centre diilhamkan 
sehingga melonjak statistik lawatan domestik dan antarabangsa tetamu UUM dalam 
tempoh dua tahun penubuhannya. 
 
Menurut beliau, “What an inspirational concept!” 
 
“A University for the 21st century.” 
 
Dalam pada itu, lawatan beliau yang membawa agenda kolaborasi antarabangsa 
direalisasikan bersama Pejabat Pembangunan Pelajar & Alumni, UUM CAS dan Pusat 
Pengajian Teknologi Multimedia & Komunikasi (SMMTC) yang turut mengadakan 
perbincangan di Bilik Mesyuarat Eksekutif Welcome Centre.  
 
Hadir mengiringi beliau, Dekan PPA UUM CAS Dr. Massudi Mahmuddin, Penyelaras 
Praktikum PPA UUM CAS, Dr. Bahtiar Mohamad, Pensyarah SMMTC, Nor Hayati 
Mohd. Jalil serta Dr. Syarizan Dalib. 
 
 
 

 

 
 
 
========================== 
DARIPADA: 
ANJUNG TAMU 
UNIT KOMUNIKASI KORPORAT  
CANSELORI 
UNIVERSITI UTARA MALAYSIA (UUM)  
TEL.: 04-928 3044/3050/3051/3098  
FAKS: 04-928 3095  
E-MEL: welcome_centre@uum.edu.my  

